
TRANSPORT TARMOG‘I VA MILLIY 
IQTISODIYOTNING ASOSIY TARMOQLARI 

O‘RTASIDAGI BOG‘LIQLIKNI 
MODELLASHTIRISH (SURXANDARYO VILOYATI 

MISOLIDA)

Turayev Baxtiyor Ergashevich
i.f.f.d., dots.v.b. 
Termiz iqtisodiyot va servis universiteti, 
Buxgalteriya hisobi va statistika 
kafedrasi katta o‘qituvchisi

Annotatsiya: Maqolada Surxondaryo viloyati kesimida transport tarmog‘i va iqtisodiyotning asosiy tarmoqlari (qurilish, 
qishloq xo‘jaligi, sanoat) o‘rtasidagi bog‘liqlik Bosh komponentalar usuli (PCA) orqali modellashtiriladi. Standartlashtirilgan 
ko‘rsatkichlardan hosil qilingan 〖PC〗_1— “umumiy tarmoqlararo o‘sish indeksi” transport xizmatlari hajmidagi 
variatsiyaning katta qismini izohlaydi, multikollinearlik muammosini bartaraf etadi va sektorlararo sinergiyani miqdoriy 
baholashga imkon beradi.

Kalit soʻzlar: transport tarmog‘i; raqobatbardoshlik, bosh komponentalar usuli (PCA), standartlashtirish, qurilish, qishloq 
xo‘jaligi, sanoat, sektorlararo integratsiya, Surxondaryo.

Abstract: The paper models the linkage between the transport network and core sectors (construction, agriculture, 
industry) in Surkhandarya using Principal Components Analysis (PCA). Based on standardized variables, 〖PC〗_1—an 
integrated cross-sector growth index— accounts for most variation in transport service volume, mitigates multicollinearity, 
and quantifies transport network, competitiveness, Principal Components Analysis (PCA), standardization, construction, 
agriculture, industry, cross-sector integration, Surkhandarya. synergy driving transport demand.

Key words: Статья моделирует взаимосвязь между транспортной сетью и ключевыми секторами экономики 
(строительство, сельское хозяйство, промышленность) Сурхандарьинской области с помощью метода главных 
компонент (PCA). Стандартизированные показатели формируют 〖PC〗_1 — интегральный индекс межсекторного 
роста, который объясняет основную долю вариации объёма транспортных услуг, устраняя мультиколлинеарность 
и количественно оценивая синергию между отраслями.

Aymatov Sirojiddin To‘raqul o‘g‘li
Termiz davlat universiteti mustaqil izlanuvchisi

E-mail: aymatovs@mail.ru
ORCID: 0009-0004-5982-9638

Аннотация: Статья моделирует взаимосвязь между транспортной сетью и ключевыми секторами экономики 
(строительство, сельское хозяйство, промышленность) Сурхандарьинской области с помощью метода главных 
компонент (PCA). Стандартизированные показатели формируют 〖PC〗_1 — интегральный индекс межсекторного 
роста, который объясняет основную долю вариации объёма транспортных услуг, устраняя мультиколлинеарность 
и количественно оценивая синергию между отраслями.

Ключевые слова: транспортная сеть, конкурентоспособность, метод главных компонент (PCA), стандартизация, 
строительство, сельское хозяйство, промышленность, межотрасловая интеграция, Сурхандарья.

K I R I S H
 Transport tarmog‘i milliy iqtisodiyotning barqaror faoliyat yuritishida hamda hududiy raqobatbardoshlikni 

ta’minlashda strategik ahamiyatga ega sohalardan biridir. Transport xizmatlari nafaqat tovar va xizmatlarning 
ichki hamda tashqi bozorlarga yetkazib berilishini ta’minlaydi, balki iqtisodiyotning barcha real sektorlarida — 
qurilish, qishloq xo‘jaligi va sanoat tarmoqlarida ishlab chiqarish jarayonlarining uzluksizligi va samaradorligiga 
ham bevosita ta’sir ko‘rsatadi. Shu bois transport infratuzilmasining rivojlanish sur’atlari mamlakatning ijtimoiy-
iqtisodiy rivojlanish strategiyasida muhim o‘rin tutadi.

So‘nggi yillarda O‘zbekiston iqtisodiyotida tarmoqlararo integratsiya jarayonlari jadallashib, turli tarmoqlar 
o‘rtasida o‘zaro ta’sir kuchayib bormoqda. Qurilish sohasi infratuzilma obyektlarini, jumladan, transport 
tarmog‘ini rivojlantirishda asosiy kapital investitsiya manbai bo‘lib xizmat qilmoqda. Qishloq xo‘jaligi esa ishlab 
chiqarilgan mahsulotlarni ichki va tashqi bozorga yetkazishda transport xizmatlariga katta ehtiyoj bildiradi. 
Sanoat tarmog‘i esa ishlab chiqarilgan mahsulotlarni taqsimlash va logistika tizimini rivojlantirish orqali transport 
sektoriga sezilarli yuklama beradi. Natijada transport xizmatlari hajmi ushbu tarmoqlarning rivojlanish darajasi 
bilan chambarchas bog‘liq holda shakllanadi.

Iqtisodiy ko‘rsatkichlar o‘rtasidagi bunday ko‘p qirrali va murakkab o‘zaro bog‘liqliklarni aniqlashda oddiy 
korrelyatsion tahlil yoki chiziqli regressiya har doim ham to‘liq va aniq natija bera olmaydi, chunki bunday 
ma’lumotlarda ko‘pincha multikollinearlik muammosi mavjud bo‘ladi. Aynan shunday vaziyatda Bosh 
komponentalar usuli (Principal Components Analysis — PCA) samarali vosita sifatida qo‘llaniladi. Ushbu usul 
bir nechta yuqori darajada o‘zaro bog‘langan omillarni kam sonli mustaqil komponentalarga ajratish orqali tahlil 
qilish imkonini beradi. Bu nafaqat statistik modelning barqarorligini oshiradi, balki iqtisodiy talqin qilishni ham 
yengillashtiradi.

Mazkur tadqiqotning asosiy maqsadi — 2010—2024-yillar davrida Surxondaryo viloyati misolida transport 
tarmog‘i hajmiga qurilish, qishloq xo‘jaligi va sanoat tarmoqlarining birgalikdagi ta’sirini Bosh komponentalar usuli 
orqali modellashtirish va ularning umumiy rivojlanish indeksini shakllantirishdir. Tadqiqot davomida sektorlararo 
o‘zaro bog‘liqlik darajasi aniqlanadi, transport xizmatlari hajmiga eng katta ta’sir ko‘rsatuvchi omillar aniqlanadi 
va ushbu bog‘liqlikni izohlovchi iqtisodiy model taklif qilinadi.

M A V Z U G A  O I D  A D A B I Y O T L A R  S H A R H I
Transport tarmog‘i iqtisodiyotning barcha real sektorlarida ishlab chiqarish, ta’minot va iste’mol jarayonlarini 

birlashtiruvchi strategik tizim bo‘lib, uning rivojlanish darajasi mamlakatning iqtisodiy o‘sish sur’atlariga bevosita 
ta’sir ko‘rsatadi. Nazariy jihatdan transport sektori ishlab chiqarishning uchinchi muhim omili sifatida ko‘riladi, 
chunki u mehnat va kapital resurslarining hududlar bo‘ylab taqsimlanishini ta’minlaydi. [1]

Ko‘plab ilmiy izlanishlarda transport tarmog‘ining qurilish, qishloq xo‘jaligi va sanoat bilan o‘zaro bog‘liqligi 
ta’kidlangan. Masalan, J. Rodrigue va boshqalar[2] fikricha, infratuzilma qurilishi nafaqat transport tizimini 
kengaytiradi, balki iqtisodiy faoliyatning boshqa tarmoqlarida ham investitsion faollikni oshiradi. Xalqaro tajriba 
shuni ko‘rsatadiki, qishloq xo‘jaligi mahsulotlarini bozorga yetkazib berishda logistika tarmoqlari rivojlanish 
darajasi eksport hajmi va narx barqarorligiga bevosita ta’sir qiladi [3].

Sanoat tarmog‘i esa transport tizimining asosiy yuk tashuvchilari sifatida maydonga chiqadi. UNIDO 
hisobotiga ko‘ra, ishlab chiqarish hajmining o‘sishi bilan yuk aylanmasi hajmi o‘rtasida chiziqli va ba’zi hollarda 
eksponensial bog‘liqlik kuzatiladi. Shu sababli, sanoat ishlab chiqarishidagi o‘sish transport infratuzilmasiga 
bo‘lgan talabni sezilarli darajada oshiradi.

O‘zbekiston misolida transport tarmog‘i va boshqa real sektorlar o‘rtasidagi o‘zaro ta’sir masalalari bir qator 
tadqiqotlarda yoritilgan. Xususan, A. Karimov va boshqalar [4] qurilish ishlari hajmi bilan avtomobil transporti 
yuk aylanmasi o‘rtasida kuchli korrelyatsiya mavjudligini aniqlagan. Shuningdek, M. Xolmatov [5] qishloq 
xo‘jaligi mahsulotlarini tashish xarajatlari va transport xizmatlari samaradorligi o‘rtasidagi bog‘liqlikni statistik 
tahlil qilgan.

Metodologik jihatdan, bunday tarmoqlararo bog‘liqliklarni o‘rganishda Bosh komponentalar usuli (PCA) 
keng qo‘llaniladi. I. Jolliffe [6] ta’rificha, PCA bir nechta yuqori korrelyatsiyaga ega o‘zgaruvchilarni oz sonli, 
bir-biridan mustaqil komponentalarga ajratish orqali multikollinearlik muammosini bartaraf etadi. Iqtisodiyotda 
PCA odatda indekslar yaratishda, sektorlararo rivojlanish tendensiyalarini aniqlashda va makroiqtisodiy 
prognozlashda samarali vosita sifatida qo‘llanadi.

Transport sektori bo‘yicha PCA yondashuvi bir qator xalqaro tadqiqotlarda ham uchraydi. Masalan, G. 
Santos va boshqalar [7] transport tarmog‘i zichligi, iqtisodiy o‘sish va atrof-muhit yuklamasi o‘rtasidagi murakkab 
bog‘liqlikni PCA orqali modellashtirgan. Shu kabi, X. Chen va Q. Li [8] Xitoy provinsiyalari kesimida transport-
logistika tizimi samaradorligini baholashda PCA va regressiya tahlilidan foydalangan.

Mazkur tadqiqotlarning umumiy xulosasi shundan iboratki, transport tarmog‘i va boshqa real sektorlar 
o‘rtasidagi kuchli o‘zaro bog‘liqlik iqtisodiy rivojlanishning asosiy drayveri hisoblanadi. Shu bois, tarmoqlararo 
integratsiya jarayonlarini modellashtirish va monitoring qilish strategik ahamiyatga ega bo‘lib, bunday tahlillarda 
PCA usuli amaliy jihatdan samarali natija beradi.

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida ana shu ilmiy tadqiqot usullaridan, xususan, kuzatish, umumlashtirish, 
guruhlash, taqqoslash, tahlil qilishda esa sintez va tahlil usullaridan keng foydalanildi.

T A H L I L  V A  N A T I J A L A R
Tadqiqotda 2010—2024-yillar oralig‘idagi Surxondaryo viloyati bo‘yicha to‘plangan yillik makroiqtisodiy 

ko‘rsatkichlardan foydalanildi. Ma’lumotlar O‘zbekiston Respublikasi Davlat statistika qo‘mitasi, Hududiy 
statistika boshqarmasi hamda ochiq manbalardagi iqtisodiy hisobotlardan olindi (1-jadval).

1-jadval. Transport tarmog‘iga ta’sir etuvchi omillar1

Yillar
Transport xizmatlari 

hajmi (mlrd so‘mda) 

Qurilish ishlari hajmi 

(mlrd so‘mda)

Qishloq xo‘jaligi 
mahsuloti hajmi 

(mlrd so‘mda) 

Sanoat mahsulotlari ishlab 
chiqarish hajmi 

(mlrd so‘mda)
2010 234,3 335,9 2286,8 756,4
2011 300,2 470,6 4099,6 925,8
2012 383,6 605,3 4825,7 1101,8
2013 485,9 849,5 5411 1321,4
2014 622,3 1051,5 6761,9 1615,3
2015 732,9 1351,3 8218 1910,7
2016 870,2 1554,8 8737,2 2200,7
2017 932 1827 11608,1 2356,4
2018 996,6 2879,7 15046,2 3234,7
2019 1150 3979,7 17844,1 4231,3
2020 1252,6 4774,7 19424 5322,7
2021 1608,4 5868,4 23415,5 6675,3
2022 1922 6521,9 26755,7 7229,8
2023 2650,1 7596,5 32849,3 8848,6
2024 3096,7 8513,6 35773,1 13819,8

1-jadvaldagi o‘zgaruvchilar transport tarmog‘iga ta’sir qiluvchi asosiy tarmoqlar sifatida tanlandi, chunki 
ularning rivojlanish sur’atlari bevosita transport infratuzilmasi yuklamasi va xizmat hajmiga ta’sir ko‘rsatadi.

Ushbu ko‘rsatkichlar asosida tuzilgan korrelatsiya matritsasi barcha o‘zgaruvchilar o‘rtasida kuchli 
ijobiy bog‘liqlik mavjudligini ko‘rsatdi. Qurilish ishlari hajmi, qishloq xo‘jaligi mahsuloti hajmi va sanoat ishlab 
chiqarishi o‘zaro ham, transport xizmatlari hajmi bilan ham yuqori darajada bog‘liq. Bunday vaziyatda oddiy 
ko‘p o‘zgaruvchili regressiya modeli multikollinearlik muammosiga duch kelishi mumkin (2-jadval).

1	  www.surxonstat.uz ma’lumotlari



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz124

2025-yil, oktyabr.  № 10-son.

2-jadval. Korrelyatsiya matritsasi2

2-jadvalda ko‘rsatkichlar orasida kuchli multikolleniarlik mavjudligini ko‘rish mumkin. Shu sababli, ushbu 
bog‘liqliklarni tahlil qilish uchun Bosh komponentalar usuli (PCA) qo‘llash maqsadga muvofiq.

Bosh komponentalar usuli bir nechta yuqori darajada o‘zaro bog‘langan o‘zgaruvchilarni yangi, mustaqil 
bo‘lgan komponentalarga ajratish imkonini beradi. 

	 PCA ni qo‘llash uchun turli o‘lchov birliklariga ega bo‘lgan o‘zgaruvchilar bir-biriga taqqoslanadigan 
shaklga keltirish talab etiladi. Buning uchun standartlashtirish usuli qo‘llanildi:

,              (1)

bu yerda,  — dastlabki qiymat,  — o‘rtacha qiymat,  — standart og‘ish.
Standartlashtirish yordamida barcha o‘zgaruvchilar o‘rtacha qiymati nol, dispersiyasi esa 1 bo‘lgan shaklga 

keltirildi. Bu PCA algoritmida barcha o‘zgaruvchilar teng og‘irlikka ega bo‘lishini ta’minlaydi (3-jadval).

3-jadval. Standartlashtirish natijalari3

Yillar

2010 -1,1178557 -1,06478 -1,20823 -0,93714

2011 -1,0373357 -1,01491 -1,03417 -0,8897

2012 -0,9354333 -0,96505 -0,96446 -0,84043

2013 -0,8104379 -0,87464 -0,90826 -0,77894

2014 -0,6437773 -0,79986 -0,77855 -0,69665

2015 -0,5086405 -0,68887 -0,63874 -0,61394

2016 -0,3408803 -0,61353 -0,58889 -0,53274

2017 -0,2653699 -0,51276 -0,31324 -0,48914

2018 -0,1864383 -0,12303 0,016878 -0,24323

2019 0,00099377 0,284203 0,285522 0,035817

2020 0,12635575 0,578524 0,437218 0,341403

2021 0,56109054 0,983427 0,820467 0,720123

2022 0,9442632 1,225362 1,141181 0,87538

2023 1,83389335 1,623194 1,726266 1,328635

2024 2,37957227 1,962717 2,006998 2,720543

3-jadvaldagi standartlashtirilgan ko‘rsatkichlardan foydalanib Bosh komponentalar usuli qo‘llanildi 
(4-jadval).

2	  Muallif ishlanmasi
3	  Muallif ishlanmasi.

4-jadval. Bosh komponentalar tahlili usuli natijalari4

Principal Components Analysis
n = 16

Eigenanalysis of the Correlation Matrix

Component Eigenvalue Proportion Cumulative
 1 2.9506 0.9835 0.9835
 2 0.0445 0.0148 0.9984
 3 0.0049 0.0016 1.0000

Eigenvectors (component loadings)

            PC1   PC2     PC3
X1standart 0.579  0.409  0.705
X2standart 0.579  0.402 -0.709
X3standart 0.573  -0.819 0.004

4-jadvalga ko‘ra, 1-bosh komponenta ( ) — 2,9506 xususiy qiymatga ega bo‘lib, umumiy dispersiyaning 
98,35% qismini tushuntiradi. 2-chi va 3-komponentalar mos ravishda 1,48% va 0,16% dispersiyani tushuntiradi. 

Demak, uchta mustaqil o‘zgaruvchidan olingan ma’lumotlarning deyarli barchasi bitta komponenta ( ) da 
jamlangan.

 — barcha tarmoqlar umumiy iqtisodiy o‘sish indeksiga bir xil kuchli ta’sir ko‘rsatadi.  yuklamalari 
barcha tarmoqlar bo‘yicha deyarli bir xil (0.573–0.579 oralig‘ida) bo‘lib, bu ularning umumiy iqtisodiy rivojlanish 

omiliga teng darajada hissa qo‘shishini ko‘rsatadi. Shunday qilib, sektorlararo umumiy o‘sish indeksini 
ifodalaydi.

Har bir yil uchun  qiymati komponent yuklamalari asosida aniqlanib, transport tarmog‘i bilan bog‘lanish 
darajasini ko‘rsatadigan integral ko‘rsatkich sifatida qo‘llanildi.

 yordamida transport xizmatlari hajmi (standartlashtirilgan) uchun oddiy chiziqli regressiya tuzildi:

                  (2)
Gretl dasturida olingan natijalar (5-jadval):

5-jadval. Regression tahlil natijalari5

4	  Muallif ishlanmasi
5	  Muallif ishlanmasi

5-jadvaldagi  koeffitsiyentining p-qiymati 0,0001 ga teng bo‘lib, juda ahamiyatli.  

— model transport tarmog‘idagi o‘zgarishlarning 96,8% qismini tushuntiradi. Bu natijalar  orqali qurilish, 
qishloq xo‘jaligi va sanoat tarmoqlarining birgalikdagi o‘sish tendensiyasi transport xizmatlari hajmini deyarli 
to‘liq tushuntira olishini ko‘rsatadi.

Natijada, transport xizmatlari hajmining standartlashtirilgan qiymati  indeksiga bog‘liqligi regressiyasi 
quyidagicha bo‘ldi:

,           (3)
yoki,

 

            (4)
4-formulaga ko‘ra har bir tarmoqning transport tarmog’iga ta’sirini aniqlaymiz. 
Buning uchun dastlab (2) formuladan foydalanamiz. Bu yerda: 

               (5)

Shu sababi har bir ko‘rsatkichning  ga tasiri  ko‘rinishda aniqlanadi. Agar buni foizda 
ko‘rsak 

           (6)
(4) va (6) formulalarga ko‘ra har bir tarmoqning transport tarmog‘iga ta’siri 33% ga teng.

Olingan natijalar shuni ko‘rsatadiki,  iqtisodiy mazmuniga ko‘ra “umumiy tarmoqlararo o‘sish indeksi” 
bo‘lib, transport xizmatlari hajmidagi yillik o‘zgarishlarni deyarli to‘liq tushuntira oladi.

Shu bilan, PCA va regressiya tahlili Surxondaryo viloyati misolida transport tarmog‘i boshqa real sektorlar 
bilan kuchli iqtisodiy integratsiyada ekanligini tasdiqladi.

Tadqiqot natijalari transport tarmog‘i va boshqa real sektorlar — qurilish, qishloq xo‘jaligi va sanoat 
tarmoqlari o‘rtasida juda kuchli o‘zaro bog‘liqlik mavjudligini tasdiqladi. Bosh komponentalar usuli (PCA) asosida 

aniqlangan birinchi bosh komponenta  ushbu uch tarmoqning umumiy rivojlanish omilini ifodalaydi va u 
transport xizmatlari hajmidagi o‘zgarishlarning 96,8% qismini tushuntira oldi. Bu holat, iqtisodiy integratsiya 
nuqtayi nazaridan, tarmoqlararo sinergiyaning yuqori darajada ekanini bildiradi.

Birinchi navbatda, qurilish sohasi transport infratuzilmasi rivojida bevosita investitsion baza vazifasini 
bajaradi. Yo‘llar, ko‘priklar, temiryo‘l tarmoqlari va boshqa transport obyektlarining qurilishi nafaqat transport 
xizmatlari hajmini oshiradi, balki iqtisodiy faoliyatni hududlar bo‘yicha teng taqsimlashga yordam beradi. 

Tadqiqot natijalarida qurilish ko‘rsatkichlari  yuklamasida yuqori qiymatga ega bo‘lishi uning transport 
sektoriga teng ta’sir ko‘rsatayotganini tasdiqlaydi.

Qishloq xo‘jaligi sektori ham transport tarmog‘ining faoliyatida muhim o‘rin tutadi. Mahsulot yetishtirish 
hajmining ortishi uni bozorga yetkazib berish hajmini ham oshiradi, bu esa transport xizmatlariga talabni 
kuchaytiradi. Ayniqsa, eksport salohiyati yuqori bo‘lgan qishloq xo‘jaligi mahsulotlarini tashish xalqaro transport 
yo‘laklarining samarali ishlashiga bevosita bog‘liqdir. PCA natijalarida qishloq xo‘jaligi yuklamasining qurilish 
sektori bilan bir xil darajada bo‘lishi, ushbu tarmoqlarning transport xizmatlari rivojlanishidagi rolini tasdiqlaydi.

Sanoat tarmog‘i esa transport sektoriga eng katta yuklama beruvchi sohalardan biri hisoblanadi. Sanoat 
ishlab chiqarish hajmining oshishi mahsulotlarni ichki va tashqi bozorga yetkazish hajmini ko‘paytiradi. 
Shu sababli, transport infratuzilmasining sifatli ishlashi sanoatning raqobatbardoshligi va ishlab chiqarish 
samaradorligi uchun muhim omil bo‘lib qoladi. Tadqiqot natijalari sanoat yuklamasining ham qurilish va qishloq 
xo‘jaligi bilan teng darajada ekanini ko‘rsatdi, bu esa umumiy iqtisodiy rivojlanish omili sifatida barcha uch 
tarmoqning ahamiyatini belgilaydi.

Natijalarni xalqaro tajribalar bilan solishtirganda, transport tarmog‘ining real sektor bilan integratsiyasi 
rivojlangan davlatlarda ham iqtisodiy o‘sishning asosiy drayverlaridan biri sifatida e’tirof etiladi. Masalan, 
Yevropa Ittifoqi davlatlari va Janubi-Sharqiy Osiyo mamlakatlarida transport-logistika tizimining rivoji qurilish, 
qishloq xo‘jaligi va sanoat tarmoqlarining eksport salohiyatini oshirishda asosiy omil sifatida baholanadi. Shu 
nuqtayi nazardan, Surxondaryo viloyatida transport infratuzilmasi va real sektor tarmoqlarini uyg‘un rivojlantirish 
mintaqaviy raqobatbardoshlikni oshirishda strategik ahamiyat kasb etadi.

Umuman olganda, PCA yordamida aniqlangan umumiy iqtisodiy o‘sish indeksi transport tarmog‘i va 
boshqa real sektor tarmoqlari o‘rtasidagi bog‘liqlikni yuqori aniqlikda baholash imkonini berdi. Bu yondashuv 
rejalashtirish, investitsiya siyosati va mintaqaviy rivojlanish strategiyalarini ishlab chiqishda amaliy ahamiyatga 
ega.

X U L O S A  V A  T A K L I F L A R
Tadqiqot natijalari transport tarmog‘i hamda qurilish, qishloq xo‘jaligi va sanoat tarmoqlari o‘rtasida kuchli 

o‘zaro bog‘liqlik mavjudligini aniq ko‘rsatdi. Bosh komponentalar usuli (PCA) yordamida aniqlangan birinchi 

bosh komponenta ( ) ushbu uch sektorning umumiy rivojlanish omilini ifodalab, transport xizmatlari 
hajmidagi o‘zgarishlarning 96,8 % qismini tushuntira oldi.

Asosiy xulosalar quyidagilardan iborat:
Qurilish sohasi transport infratuzilmasining rivojlanishida asosiy kapital investitsiya manbai sifatida bevosita 

ta’sir ko‘rsatadi.
Qishloq xo‘jaligi mahsulotlari hajmining ortishi transport xizmatlariga talabni oshirib, logistika tizimining 

samaradorligini belgilaydi.
Sanoat tarmog‘i ishlab chiqarish hajmining o‘sishi orqali transport tizimiga yuklama beradi va uning samarali 

ishlashini talab qiladi.

Uchala sektor ham transport xizmatlari hajmiga deyarli teng darajada ta’sir ko‘rsatadi, bu esa 
yuklamalarida o‘z ifodasini topgan.

PCA yondashuvi multikollinearlik muammosini bartaraf etish va sektorlararo umumiy o‘sish indeksini 
yaratishda samarali vosita ekanini isbotladi.

Tavsiyalar. Transport infratuzilmasini kompleks rivojlantirish — qurilish, qishloq xo‘jaligi va sanoat 
tarmoqlarining o‘sish sur’atlariga mos ravishda transport yo‘laklari, logistika markazlari va yuk terminali 
quvvatlarini oshirish zarur.

Sektorlararo rejalashtirish tizimini joriy etish — transport xizmatlari hajmini oshirish strategiyalari boshqa 
tarmoqlar rivojlanish dasturlari bilan uyg‘un holda ishlab chiqilishi lozim.

Statistik monitoringni kuchaytirish — sektorlararo integratsiya jarayonlarini doimiy kuzatish uchun transport, 
qurilish, qishloq xo‘jaligi va sanoat tarmoqlariga oid yillik ko‘rsatkichlar tizimli ravishda tahlil qilinishi kerak.

Innovatsion texnologiyalarni joriy etish — raqamli logistika tizimlari, sun’iy intellekt asosida yuk oqimlarini 
boshqarish, avtomatlashtirilgan transport monitoringi tizimlarini qo‘llash orqali samaradorlik oshiriladi.

Ilmiy tadqiqotlarni kengaytirish — kelgusida vaqt qatorlari modellaridan va panel ma’lumotlar tahlilidan 
foydalanib, sektorlararo o‘zaro ta’sirning dinamik xususiyatlari chuqurroq o‘rganilishi lozim.

